
Робитаҳои сиёсию фарҳангии арабҳо ва ориёитаборон таърихи дерина 

дошта, ҳатто хеле пештар аз даврони Ҳахоманишиҳо оғоз гардида будааст. 

Аз омӯзиши таърихи илму фарҳанги мардумони араб бармеояд, ки саҳми 

донишмандони форсу тоҷик дар таҳаввулу ташаккули он бисёр бориз буда, 

нақши бузурги онон дар забоншиносии араб, бавижа дар давраи Уммавиёну 

Аббосиён ба авҷи такомули худ мерасад. Ҳамҷиворию ҳамзистии ду миллат 

дар муҳити Ироқ, хусусан шаҳрҳои Басраву Куфа ва Бағдод, заминай асосие 

дар пайдоиши илми забоншиносии араб гардида, дар ташаккули минбаъдаи 

он нақши муҳим бозидааст.

Воқеан, таҳқиқу омӯзиш, шинохтану шиносонидани бузургмардони 

миллати донишсолору фарҳангофар, махсусан аз қаъри таърихи ба истилоҳ 

“гумшуда” кори саҳлу содае набуда, баробар бо берун кашидани лаълпорае 

аз дили кӯҳ аст. Ин кори сангин аз муҳаққиқ маҳорати баланди забондонӣ, 

маъношиносӣ, огоҳӣ ва тасаллути комил бар таърихро тақозо карда, дар 

баробари ин, кӯшишу заҳмати зиёд мехоҳад. Чунки осори илмии аксари ин 

донишмандон ба куллй бо забони арабй буда, асосан барои дастури забони 

арабӣ нигошта шудаанд. Ин аст, ки онҳо ҳамчун донишмандони араб 

муаррифй шуда, ориёитабору тоҷик буданашон дар ҳеҷ сарчашмае зикр 
нагардидааст.

Ҳамин паҳлуи масъаларо ба ҳисоб гирифта, унвонҷӯ Исмонов 

Кароматулло аз лобалои суҳуфи садҳо китобу мақолаҳо сарнахҳое пайдо 

карда, ба риштаи таҳқиқ кашидааст, ки яке аз масъалаҳои муҳимму 



рӯзмарраи забоншиносӣ буда, шоистаи таҳсину тақдир аст. Муҳимтар аз 

ҳама, чунин таҳқиқоти шоиставу ҷиддӣ, бар худшиносию ифтихороти миллй 

меафзояд, сониян, кафолати падид омадани дастурҳои таълимии нав ва 

нигоҳи комилан тоза ба таърихи забоншиносии тоҷикӣ мегарданд, ки 

мутаассифона, то ҳанӯз дарбаставу печида буд.

Аз ин нуқтаи назар, рисолаи доктории Исмонов Кароматулло дар мавзуи 

“Саҳми донишмандони форсу тоҷик дар таҳаввул ва ташаккули илми 

забоншиносии араб” аз аҳамияти зиёди илмӣ бархӯрдор аст.

Аз мушоҳидаи автореферати рисола маълум шуд, ки диссертатсия дар 

сатҳи баланди илмй иншо гардидааст, ки воқеан дар дастраси умум қарор 

гирифтани он амри хеле муфиду савоб аст.

Диссертатсия аз муқаддима, панҷ боб, хулоса ва номгӯи адабиёт иборат 

буда, дар ҳаҷми умумии 339 саҳифаи чопи компютерй ҷамъбаст гардидааст.

Дар муқаддима оид ба муҳим будан ва дараҷаи таҳқиқи мавзуъ, мақсад 

ва вазифаҳои таҳқиқот, манбаъ ва методҳои таҳқиқ, навгониҳои илмии 

рисола, аҳамияти илмию амалии кор, саҳми шахсии унвонҷӯ, нуктаҳое, ки 

барои дифоъ пешниҳод мешаванд, интишорот аз рӯйи мавзуи рисола, сохтор 

ва ҳаҷми рисола сухан меравад.

Боби якум “Заминаҳои таърихии забоншиносии араб” ном дошта, 

муаллиф бо овардани намунаҳо ва шавоҳиди зиёд фикру назарҳои худро 

перомуни масоили таърихи забоншиносӣ, заминаҳову ангезаҳои пайдоиши 

он, поягузорони забоншиносии араб, маъниҳои луғавию истилоҳии наҳв ва 

зарурати таълифу тадвини масоили забоншиносии араб тақвият бахшидааст.

Боби дувум “Фарҳангнигории араб ва нақши донишмандони форсу 

тоҷик дар ташаккули он” номида шуда, дар он марҳилаҳои таърихии 

фарҳангнигорй, ибтикори донишмандони форсу тоҷик дар фарҳангнигории 

араб, фарҳангнигории араб дар сарзаминҳои форсу тоҷикнишин, саҳми 

донишмандони форсу тоҷик дар шинохту таснифи таъбироти арабй ва 

омӯзаҳои забоншиносй дар фарҳангномаҳои арабй мавриди таҳқиқ ва 

омӯзиш қарор гирифтааст.



Дар боби сеюми диссертатсия - “Мактабҳои забоншиносии араб ва 

машҳуртарин намояндагони форсу тоҷики он” мактабҳои забоншиносии 

Басраву Куфаву Бағдод ва саркардагону бунёдгузорони аҷамии ин макотиб аз 

қабили Сибавайҳ ва Фарро мавриди таҳқиқи васеъ қадар гирифтаанд.

Боби чоруми рисолаи докторй “Ибтикори донишмандони форсу тоҷик 

дар ташаккули забоншиносии араб” номгузорй гардида, ба масоили қиёс 

дар забоншиносии араб, саҳми донишмандони форсу тоҷик дар ташаккули 

илми сарфу овошиносй, андешаҳои забоншиносии онҳо дар тафсирҳои 

“Қуръони карим” ва манзумаҳои наҳвӣ бахшида шудааст.

Боби панҷуми диссертатсия “Забои ва забоншиносии араб дар 

сарзаминҳои форсу тоҷикнишин” унвон дошта, дар бораи интишору 

таҳаввули забони арабй дар Хуросону Мовароуннаҳр, мактабҳои 

забоншиносии араб дар сарзаминҳои форсу тоҷикнишин, Замахшарй ва 

марҳилаи нави таърихи забоншиносии араб, “Фавоид-уз-зиёия”-и Ҷомӣ ва 

шумораи забоншиносони форсу тоҷик дар забоншиносии аваб маълумоти 

муфассал дода шудааст.

Тавре ки аз мушоҳидаи фишурдаи рисола маълум гардид, масоили 

матраҳгардида аз сӯи унвонҷӯ, ба таври куллӣ, муваффақона ҳаллу фасли 

худро ёфтааст. Ба назар мерасад, таҳқиқоти Исмонов Кароматулло дар 

мавзуи “Саҳми донишмандони форсу тоҷик дар таҳаввул ва ташаккули илми 

забоншиносии араб” кори мукаммал ва анҷомёфта буда, дар сатҳи матлуби 

илмй ва дар қолаби муқаррарии рисолаҳои илмӣ иншо шудааст. Бидуни шак, 

рисола аз аҳамияти зиёди илмӣ бархӯрдор буда, ҳамчун сарчашмаи илмии 

комил ва муътамад барои навиштани рисолаҳои зиёди забоншиносӣ ва 

дастурҳои таълимии нав дар ин росто хизмат карда метавонад.

Фишурдаи рисола бо забони фасеҳу равон, услуби баланди илмӣ ва 

бисёр бодиққатона омода гардидааст. Бо вуҷуди ин, як иштибоҳи техникӣ 

(саҳ. 33 матни русй: “взгдяд” ба ҷойи “взгляд”) ба чашм расид. Дигар ин ки, 

“Қуръони карим” (се маврид) ва мухтасаран “Қуръон” (се маврид), бинобар 

номи китоб буданаш, бо вучуди маъруфияташ, тибқи қоидаҳои аломатгузорӣ 



бояд дар нохунак оварда шавад. Ба назари мо, ин норасоӣ ҷузъӣ буда, ҳаргиз 

наметавонад қимат ва арзиши илмии рисоларо бикоҳонад, вале рафъи онҳо 

ба манфиати кор хоҳад буд.

Фишурда ва мақолаҳои нашршуда баёнгари мазмуну муҳтавои рисолаи 

илмй мебошанд.

Рӯиҳамрафта, таҳқиқоти Исмонов Кароматулло дар мавзуи “Саҳми 

донишмандони форсу тоҷик дар таҳаввул ва ташаккули илми забоншиносии 

араб” як. кори фундаменталй буда, комилан ба талаботи рисолаи докторй, ки 

Комиссия Олии Аттестатсионии назди Президента Ҷумҳурии Тоҷикистон 

муқаррар намудааст, ҷавобгӯ буда, муаллифи он сазовори дарёфти дараҷаи 

илмии докторй илми филология аз рӯйи ихтисосҳои 10.02.01 - Забони тоҷикӣ 

ва 10.02.22 - Забонҳои мамолики хориҷии Аврупо, Осиё, Африқо, бумиёни 

Амрико ва Австралия (забони арабй) мебошад.

Докторй илми филология, дотсенти

